
Passivität im freie

d schterne tropfet dur d äscht e mini schloftrunkne auge
und d ohre lütet vom fröschegsang
de bode isch hert
und ich be müed
und scho weder weg

schpöter blinzlet d schterne dur anderi löcher zwüsche de bletter
und ich blinzle zrugg
und schicke en traumvolle gruess
und froh versink ich in schlof

d dämmerig grüesst mich
alles isch nass und frisch
uf mim schlofsack hets pfütze
ich dreie mich um und schlof no e chli

d sunne macht mer warmi bagge
jetzt esch es zit jetzt schtohn ich uf
erwache am ufer vom fluss
es müsli luegt gwundrig

und witer ziehn ich uf miner reis
elei
so gschnell oder langsam wie-n-ich cha und wott
und d wält ghört mer

ämel fasch

Barbara Zoller, Wangenstr. 27, 3018 Bern

